
Ps 20 : 4

Ps 20 : 2, 3, 5, 6, 7, 8, 14 (Differentia : g)

Domine, in virtute tua laetabitur iustus

et super salutare tuum exsultábit vehementer.

Desiderium cordis eius tribuisti ei

et voluntatem labiorum eius non denegasti.

Vitam pétiit a te, et tribuisti ei

longitúdinem diérum in saeculum et in saeculum saeculi.

Magna est gloria eius in salutari tuo,

magnificentiam et decórem impónes super eum.

Quoniam pones eum benedictionem in saeculum saeculi,

laetificabis eum in gaudio ante vultum tuum.

Quoniam iustus sperat in Domino

et in misericordia Altissimi non commovebitur.

Exaltare, Domine, in virtute tua;

cantabimus et psállemus virtutes tuas.


